Marcau, tiara, flum…
Cun il suandont giug saveis vus mussar con bein che vus enconuscheis la geografia. Il giug funcziunescha sco suandont:

Fagei gruppas da 4 tochen 5. Mintga scolar survegn ina tabella cun categorias. Sut la tabella anfleis vus igl alfabet. In da vus entscheiva e di igl A dad ault e cuntinuescha cun dir si igl alfabet che negin auda entochen ch’il proxim da dretg di stop. Lu survegnis vus in bustab. Ussa stueis vus encurir aschi spert sco pusseivel per mintga categoria in plaid ch’entscheiva cun quei bustab. Cu vus veis plein la retscha, stueis dir stop ed ils auters astgan buca pli scriver vinavon. Lu saveis controllar communablamein vossas rispostas. Per mintga risposta correcta dat ei dus puncts. Sche dus ni plirs han denton la medema risposta dat ei mo in punct. Ils puncts saveis vus scriver ella part dalla tabella total e quintar ensemen alla fin. Quel che ha ils pli biars puncts ha gudignau. 

Exempel:

	marcau
	tiara
	flum
	cuolm
	vitg
	total

	Edinburgh

	Engheltiara
	Elbe
	Eiger
	Erstfeld


	


La tiara preferida
Veis vus era gia visitau tiaras che han fascinau vus? Ni forsa tiaras che vus veis viu en cudischs ni alla televisiun e che vus visitasses bugen? Veis vus ina tiara preferida?

Pensum:

· Mintgin da vus elegia ina tiara che plai ordvart bein ad el. 

· Rimnei different material da quella tiara. 

· maletgs da cudischs

· informaziuns dalla populaziun
· informaziuns egl internet
· magazins da biros da viadi

· etc.
· Cun quei material saveis vus ussa far in referat da 10 minutas per presentar vossa tiara preferida a vos conscolars. 

· Per il referat eis ei impurtont da…
· adina puspei mirar sils conscolars.
· buca leger giu il text mobein raquintar.
· buca tschintschar encunter la tabla, sche vus scrivis enzatgei silla tabla.
· schar peda als conscolars da contemplar ils maletgs e buca discuorer memia bia duront che vus musseis in maletg.
· Forsa veis vus schizun enzatgei da quella tiara a casa che vus savesses mussar a vos conscolars.
Bien divertiment!

Cu jeu mon sin viadi…

Vus enconuscheis segir era quellas situaziuns ch’ins sesa a casa ni el tren e sa buca tgei pigliar a mauns. Lu san ins sedecider da dar in giug. Mo tgei giug dar? 

Il suandont giug ei leghers e vus saveis era duvrar vies tgau e studegiar suenter. 

· In da vus entscheiva e di: „Cu jeu mon sin viadi, lu pachetesch’jeu en mia cofra….“ Lu ha el da dir in plaid. 

· Silsuenter vegn il proxim e di il medem. El sto denton repeter igl emprem il plaid che tschei scolar veva detg avon e metter vitier in niev plaid. 

· Il tierz ha lu da repeter la medema construcziun ed ils dus plaids avon e puspei metter vitier in niev plaid. 

· Aschia va quei adina vinavon entochen ch’enzatgi emblida in plaid ni sbaglia la successiun. Quei tal astga lu buca dar pli vinavon il giug e sco davos resta mo pli in scolar. 

Exempel:

Scolar 1: „Sche jeu mon sin viadi, lu pachetesch’jeu en mia cofra ina tschugalata“.

Scolar 2: „Sche jeu mon sin viadi, lu pachetesch’jeu en mia cofra ina tschugalata ed in cunti da sac.“ 

Scolar 3: „Sche jeu mon sin viadi, lu pachetesch’jeu en mia cofra ina tschugalata, in cunti da sac, ed in barschun da lavar dents.“
Per far il giug in tec pli grevs astgeis vus duvrar mo plaids ch’ein specifics per ina certa tiara. 

Tier tgei tiara s’audan las persunas?
Sco ti sas dat ei differentas fuormas da menar ina tiara. Enconuschas ti las persunas dils suandonts maletgs e sas ti danunder ch’ellas vegnan?

